
Dhruvakritam Vishnu Stotram

த்⁴ருவக்ரு’தம் விஷ்ணுஸ்தோத்ரம்

த்⁴ருவ உவாச ।
நமோ ஹிரண்யக³ர்பா⁴ய ஸர்வஸ்ரு’ஷ்டிவிதா⁴யிநே ।
ஹிரண்யரேதஸே துப்⁴யம் ஸுஹிரண்யப்ரதா³யிநே ॥ 1॥
நமோ ஹரஸ்வரூபாய பூ⁴தஸம்ஹாரகாரிணே ।
மஹாபூ⁴தாத்மபூ⁴தாய பூ⁴தாநாம் பதயே நம:॥ 2॥
நம:ஸ்தி²திக்ரு’தே துப்⁴யம் விஷ்ணவே ப்ரப⁴விஷ்ணவே ।
த்ரு’ஷ்ணாஹராய க்ரு’ஷ்ணாய மஹாபா⁴ரஸஹிஷ்ணவே ॥ 3॥
நமோ தை³த்யமஹாரண்யதா³வவஹ்நிஸ்வரூபிணே ।
தை³த்யத்³ருமகுடா²ராய நமஸ்தே ஶார்ங்க³பாணயே ॥ 4॥
நம: கௌமோத³கீவ்யக்³ரகராக்³ராய க³தா³த⁴ர ।
மஹாத³நுஜநாஶாய நமோ நந்த³கதா⁴ரிணே ॥ 5॥
நம:ஶ்ரீபதயே துப்⁴யம் நமஶ்சக்ரத⁴ராய ச ।
த⁴ராத⁴ராய வாராஹரூபிணே பரமாத்மநே ॥ 6॥
நம: கமலஹஸ்தாய கமலாவல்லபா⁴ய தே ।
நமோ மத்ஸ்யாதி³ரூபாய நம: கௌஸ்துப⁴வக்ஷஸே ॥ 7॥
நமோ வேதா³ந்தவேத்³யாய நம:ஶ்ரீவத்ஸதா⁴ரிணே ।
நமோ கு³ணஸ்வரூபாய கு³ணிநே கு³ணவர்ஜித ॥ 8॥
நமஸ்தே பத்³மநாபா⁴ய பாஞ்சஜந்யத⁴ராய ச ।
வாஸுதே³வ நமஸ்துப்⁴யம் தே³வகீநந்த³நாய ச ॥ 9॥
ப்ரத்³யும்நாய நமஸ்துப்⁴யமநிருத்³தா⁴ய தே நம: ।
நம: கம்ஸவிநாஶாய நமஶ்சாணூரமர்தி³நே ॥ 1.21.10॥
தா³மோத³ர ஹ்ரு’ஷீகேஶ கோ³விந்தா³ச்யுத மாத⁴வ ।
உபேந்த்³ர கைடபா⁴ऽராதே மது⁴ஹந்தரதோ⁴க்ஷஜ ॥ 11॥

நாராயணாய நரகஹாரிணே பாபஹாரிணே ।
வாமநாய நமஸ்துப்⁴யம் ஹரயே ஶௌரயே நம:॥ 12॥
அநந்தாய நமஸ்துப்⁴யமநந்தஶயநாய ச ।
ருக்மிணீபதயே துப்⁴யம் ருக்மிப்ரமத²நாய ச ॥ 13॥
சைத்³யஹந்த்ரே நமஸ்துப்⁴யம் தா³நவாரேऽஸுராரயே ।
முகுந்த³ பரமாநந்த³ நந்த³கோ³பப்ரியாய ச ॥ 14॥
நமஸ்தே புண்ட³ரீகாக்ஷ த³நுஜேந்த்³ரநிஷூதி³நே ।
நமோ கோ³பாலரூபாய வேணுவாத³நகாரிணே ॥ 15॥
கோ³பீப்ரியாய கேஶிக்⁴நே கோ³வர்த⁴நத⁴ராய ச ।
ராமாய ரகு⁴நாதா²ய ராக⁴வாய நமோ நம:॥ 16॥
ராவணாரே நமஸ்துப்⁴யம் விபீ⁴ஷணஶரண்யத³ ।
அஜாய ஜயரூபாய ரணாங்க³ணவிசக்ஷண ॥ 17॥
க்ஷணாதி³ காலரூபாய நாநாரூபாய ஶார்ங்கி³ணே ।
க³தி³நே சக்ரிணே துப்⁴யம் தை³த்யசக்ரவிமர்தி³நே ॥ 18॥
ப³லாய ப³லப⁴த்³ராய ப³லாராதிப்ரியாய ச ।
ப³லியஜ்ஞப்ரமத²ந நமோ ப⁴க்தவரப்ரத³॥ 19॥
ஹிரண்யகஶிபோர்வக்ஷோவிதா³ரண ரணப்ரிய ।
நமோ ப்³ரஹ்மண்யதே³வாய கோ³ப்³ராஹ்மணஹிதாய ச ॥ 1.21.20॥
நமஸ்தே த⁴ர்மரூபாய நம:ஸத்த்வகு³ணாய ச ।
நம:ஸஹஸ்ரஶிரஸே புருஷாய பராய ச ॥ 21॥
ஸஹஸ்ராக்ஷ ஸஹஸ்ராங்க்⁴ரே ஸஹஸ்ரகிரணாய ச ।
ஸஹஸ்ரமூர்தே ஶ்ரீகாந்த நமஸ்தே யஜ்ஞபூருஷ ॥ 22॥
வேத³வேத்³யஸ்வரூபாய நமோ வேத³ப்ரியாய ச ।
வேதா³ய வேத³க³தி³நே ஸதா³சாராத்⁴வகா³மிநே ॥ 23॥
வைகுண்டா²ய நமஸ்துப்⁴யம் நமோ வைகுண்ட²வாஸிநே ।
விஷ்டரஶ்ரவஸே துப்⁴யம் நமோ க³ருட³கா³மிநே ॥ 24॥
விஷ்வக்ஸேந நமஸ்துப்⁴யம் ஜக³ந்மய ஜநார்த³ந ।
த்ரிவிக்ரமாய ஸத்யாய நம:ஸத்யப்ரியாய ச ॥ 25॥

கேஶவாய நமஸ்துப்⁴யம் மாயிநே ப்³ரஹ்மாகா³யிநே ।
தபோரூபாய தபஸாம் நமஸ்தே ப²லதா³யிநே ॥ 26॥
ஸ்துத்யாய ஸ்துதிரூபாய ப⁴க்தஸ்துதிரதாய ச ।
நமஸ்தே ஶ்ருதிரூபாய ஶ்ருத்யாசாரப்ரியாய ச ॥ 27॥
அண்ட³ஜாய நமஸ்துப்⁴யம் ஸ்வேத³ஜாய நமோऽஸ்து தே ।
ஜராயுஜஸ்வரூபாய நம உத்³பி⁴ஜ்ஜரூபிணே ॥ 28॥
தே³வாநாமிந்த்³ரரூபோऽஸி க்³ரஹாணாமஸி பா⁴நுமாந் ।
லோகாநாம் ஸத்யலோகோऽஸிஸிந்தூ⁴நாம் க்ஷீரஸாக³ர:॥ 29॥
ஸுராபகா³ऽஸிஸரிதாம் ஸரஸாம் மாநஸம் ஸர: ।
ஹிமவாநஸி ஶைலாநாம் தே⁴நூநாம் காமது⁴க்³ப⁴வாந் ॥ 1.21.30॥
தா⁴தூநாம் ஹாடகமஸி ஸ்ப²டிகஶ்சோபலேஷ்வஸி ।
நீலோத்பலம் ப்ரஸூநேஷு வ்ரு’க்ஷேஷு துளஸீ ப⁴வாந் ॥ 31॥
ஸர்வபூஜ்யஶிலாநாம் வை ஶாலக்³ராமஶிலா ப⁴வாந் ।
முக்திக்ஷேத்ரேஷு காஶீ த்வம் ப்ரயாக³ஸ்தீர்த²பங்க்திஷு ॥ 32॥
வர்ணேஷு ஶ்வேதவர்ணோऽஸி த்³விபதா³ம் ப்³ராஹ்மணோ ப⁴வாந் ।
க³ருடோ³ऽஸ்யண்ட³ஜேஷ்வீஶ வ்யவஹாரேஷு வாக்³ப⁴வாந் ॥ 33॥
வேதே³ஷூபநிஷத்³ரூபோ மந்த்ராணாம் ப்ரணவோஹ்யஸி ।
அக்ஷராணாமகாரோऽஸி யஜ்வநாம் ஸோமரூபத்⁴ரு’க் ॥ 34॥
ப்ரதாபிநாமக்³நிரஸி க்ஷமாऽஸி த்வம் க்ஷமாவதாம் ।
தா³த்ரூ’ணாமஸி பர்ஜந்ய: பவித்ராணாம் பரோஹ்யஸி ॥ 35॥
சாபோऽஸிஸர்வஶஸ்த்ராணாம் வாதோ வேக³வதாமஸி ।
மநோऽஸீந்த்³ரியவர்கே³ஷு நிர்ப⁴யாணாம் கரோஹ்யஸி ॥ 36॥
வ்யோம வ்யாப்திமதாம் த்வம் வை பரமாத்மாऽஸி சாத்மநாம் ।
ஸந்த்⁴யோபாஸ்திர்ப⁴வாந்தே³வ ஸர்வநித்யேஷு கர்மஸு ॥ 37॥
க்ரதூநாமஶ்வமேதோ⁴ऽஸி தா³நாநாமப⁴யம் ப⁴வாந் ।
லாபா⁴நாம் புத்ரலாபோ⁴ऽஸி வஸந்தஸ்த்வம்ரு’துஷ்வஹோ ॥ 38॥
யுகா³நாம் ப்ரத²மோऽஸி த்வம் திதீ²நாம் த்வம் குஹூர்ஹ்யஸி ।

புஷ்யோऽஸி நக்ஷத்ரக³ணே ஸங்க்ரம:ஸர்வபர்வஸு ॥ 39॥
யோகே³ஷு வ்யதிபாதஸ்த்வம் த்ரு’ணேஷு ஹி குஶோ ப⁴வாந் ।
உத்³யமாநாம் ஹி ஸர்வேஷாம் நிர்வாணம் த்வமஸி ப்ரபோ⁴ ॥ 1.21.40॥
ஸர்வாஸாமிஹ பு³த்³தீ⁴நாம் த⁴ர்மபு³த்³தி⁴ர்ப⁴வாநஜ ।
அஶ்வத்த:²ஸர்வவ்ரு’க்ஷேஷு ஸோமவல்லீ லதாஸு ச ॥ 41॥
ப்ராணாயாமோऽஸிஸர்வேபு ஸாத⁴நேஷு ஶுசிஷ்வஹோ ।
ஸர்வத:³ஸர்வலிங்கே³ஷு ஶ்ரீமாந்விஶ்வேஶ்வரோ ப⁴வாந் ॥ 42॥
மித்ராணாம் ஹி கலத்ரம் த்வம் த⁴ர்மஸ்த்வம் ஸர்வப³ந்து⁴ஷு ।
த்வத்தோ நாந்யஜ்ஜக³த்யஸ்மிந்நாராயண சராசரே ॥ 43॥
த்வமேவ மாதா த்வம் தாதஸ்த்வம் ஸுதஸ்த்வம் மஹாத⁴நம் ।
த்வமேவ ஸௌக்²யஸம்பத்திஸ்த்வமாயுர்ஜீவநேஶ்வர:॥ 44॥
ஸா கதா² யத்ர தே நாம தந்மநோ யத்த்வத³ர்பிதம் ।
தத்கர்ம யத்த்வத³ர்த²ம் வை தத்தபோ யத்³ப⁴வத்ஸ்ம்ரு’தி:॥ 45॥
தத்³த⁴நம் த⁴நிநாம் ஶுத்³த⁴ம் யத்த்வத³ர்தே² வ்யயீக்ரு’தம் ।
ஸ ஏவ ஸகல: காலோ யஸ்மிஞ்ஜிஷ்ணோ த்வமர்ச்யஸே ॥ 46॥
தாவச்ச ஜீவிதம் ஶ்ரேயோ யாவத்த்வம் ஹ்ரு’தி³ வர்தஸே ।
ரோகா:³ ப்ரஶமமாயாந்தி த்வத்பாதோ³த³கஸேவநாத் ॥ 47॥
மஹாபாபாநி கோ³விந்த³ ப³ஹுஜந்மார்ஜிதாந்யபி ।
ஸத்³யோ விலயமாயாந்தி வாஸுதே³வேதி கீர்தநாத் ॥ 48॥
அஹோ பும்ஸாம் மஹாமோஹஸ்த்வஹோ பும்ஸாம் ப்ரமாத³தா ।
வாஸுதே³வமநாத்³ரு’த்ய யத³ந்யத்ர க்ரு’தஶ்ரமா:॥ 49॥
இத³மேவ ஹி மாங்க³ல்யமித³மேவ த⁴நார்ஜநம் ।
ஜீவிதஸ்ய ப²லம் சைதத்³யத்³தா³மோத³ரகீர்தநம் ॥ 1.21.50॥
அதோ⁴க்ஷஜாத்பரோத⁴ர்மோ நார்தோ² நாராயணாத்பர: ।
ந காம: கேஶவாத³ந்யோ நாபவர்கோ³ஹரிம் விநா ॥ 51॥
இயமேவ பரா ஹாநிருபஸர்கோ³ யமேவஹி ।
அபா⁴க்³யம் பரமம் சைதத்³வாஸுதே³வம் ந யத்ஸ்மரேத் ॥ 52॥

ஹரேராராத⁴நம் பும்ஸாம் கிம் கிம் ந குருதே ப³த ।
புத்ரமித்ரகலத்ரார்த²ம் ராஜ்யஸ்வர்கா³பவர்க³த³ம் ॥ 53॥
ஹரத்யக⁴ம் த்⁴வம்ஸயதி வ்யாதீ⁴நாதீ⁴ந்நியச்ச²தி ।
த⁴ர்மம் விவர்த⁴யேத்க்ஷிப்ரம் ப்ரயச்ச²தி மநோரத²ம் ॥ 54॥
ப⁴க³வச்சரணத்³வந்த்³வம் நிர்த்³த்³வந்த்³வத்⁴யாநமுத்தமம் ।
பாபிநாபி ப்ரஸங்கே³ந விஹிதம் ஸ்வஹிதம் பரம் ॥ 55॥
பாபிநாம் யாநி பாபாநி மஹோபபத³பா⁴ஞ்ஜ்யபி ।
ஸுலீநத்⁴யாநஸம்பந்நோ நாமோச்சாரோ ஹரேர்ஹரேத் ॥ 56॥
ப்ரமாதா³த³பி ஸம்ஸ்ப்ரு’ஷ்டோ யதா²ऽநலகணோ த³ஹேத் ।
ததௌ²ஷ்ட²புடஸம்ஸ்ப்ரு’ஷ்ட ஹரிநாம ஹரேத³க⁴ம் ॥ 57॥
நிதாந்தம் கமலாகாந்தே ஶாந்தசித்தம் விதா⁴ய ய: ।
ஸம்ஶீலயேத்க்ஷணம் நூநம் கமலா தத்ர நிஶ்சலா ॥ 58॥
அயமேவ பரோ த⁴ர்மஸ்த்வித³மேவ பரம் தப: ।
இத³மேவ பரம் தீர்த²ம் விஷ்ணுபாதா³ம்பு³ யத்பிபே³த் ॥ 59॥
தவோபஹாரம் ப⁴க்தாய ஸேவதே யஜ்ஞபூருஷ ।
ஸேவிதஸ்தேந நியதம் புரோடா³ஶோ மஹாதி⁴யா ॥ 1.21.60॥
ஸ சைவாவப்⁴ரு’த²ஸ்நாத:ஸ ச க³ங்கா³ஜலாப்லுத: ।
விஷ்ணுபாதோ³த³கம் க்ரு’த்வா ஶங்கே² ய:ஸ்நாதி மாநவ:॥ 61॥
ஶாலக்³ராமஶிலா யேந பூஜிதா துளஸீத³லை: ।
ஸ பாரிஜாதமாலாபி:⁴ பூஜ்யதே ஸுரஸத்³மநி ॥ 62॥
ப்³ராஹ்மண:க்ஷத்ரியோ வைஶ்ய: ஶூத்³ரோ வா யதி³ வேதர: ।
விஷ்ணுப⁴க்திஸமாயுக்தோ ஜ்ஞேய:ஸர்வோத்தமஶ்ச ஸ:॥ 63॥
ஶங்க²சக்ராங்கிததநு: ஶிரஸாம் மஞ்ஜரீத⁴ர: ।
கோ³பீசந்த³நலிப்தாங்கோ³ த்³ரு’ஷ்டஶ்சேத்தத³க⁴ம் குத:॥ 64॥
ப்ரத்யஹம் த்³வாத³ஶஶிலா: ஶாலக்³ராமஸ்ய யோऽர்சயேத் ।
த்³வாரவத்யா: ஶிலாயுக்த:ஸ வைகுண்டே² மஹீயதே ॥ 65॥
துளஸீ யஸ்ய ப⁴வநே ப்ரத்யஹம் பரிபூஜ்யதே ।
தத்³க்³ரு’ஹம் நோபஸர்பந்தி கதா³சித்³யமகிங்கரா:॥ 66॥

ஹரிநாமாக்ஷரமுக²ம் பா⁴லே கோ³பீம்ரு’தா³ங்கிதம் ।
துளஸீமாலிதோரஸ்கம் ஸ்ப்ரு’ஶேயுர்ந யமாநுகா:³॥ 67॥
கோ³பீம்ரு’த்துளஸீ ஶங்க:² ஶாலக்³ராம:ஸசக்ரக: ।
க்³ரு’ஹேऽபி யஸ்ய பஞ்சைதே தஸ்ய பாபப⁴யம் குத:॥ 68॥
யே முஹூர்தா:க்ஷணா யே ச யா காஷ்டா² யே நிமேஷகா: ।
ரு’தே விஷ்ணுஸ்ம்ரு’தேர்யாதாஸ்தேஷு முஷ்டோ யமேந ஸ:॥ 69॥
க்வ த்³வ்யக்ஷரம் ஹரேர்நாம ஸ்பு²லிங்க³ஸத்³ரு’ஶம் ஜ்வலேத் ।
மஹதீ பாதகாநாம் ச ராஶிஸ்தூலோபமா க்வ ச ॥ 1.21.70॥
கோ³விந்த³ம் பரமாநந்த³ம் முகுந்த³ம் மது⁴ஸூத³நம் ।
த்யக்த்வாந்யம் நைவ ஜாநாமி ந ப⁴ஜாமி ஸ்மராமி ந ॥ 71॥
ந நமாமி ந ச ஸ்தௌமி ந பஶ்யாமீஹ சக்ஷுஷா ।
ந ஸ்ப்ரு’ஶாமி ந வாயாமி கா³யாமி ந ஹரிம் விநா ॥ 72॥
ஜலே ஸ்த²லே ச பாதாலேऽப்யநிலே சாநலேऽசலே ।
வித்³யாத⁴ராஸுரஸுரே கிந்நரே வாநரே நரே ॥ 73॥
த்ரு’ணே ஸ்த்ரைணே ச பாஷாணே தருகு³ல்மலதாஸு ச ।
ஸர்வத்ர ஶ்யாமலதநும் வீக்ஷே ஶ்ரீவத்ஸவக்ஷஸம் ॥ 74॥
ஸர்வேஷாம் ஹ்ரு’த³யாவாஸ:ஸாக்ஷாத்ஸாக்ஷீ த்வமேவ ஹி ।
ப³ஹிரந்தர்விநா த்வாம் து நஹ்யந்யம் வேத்³மி ஸர்வக³ம் ॥ 75॥
இதி ஶ்ரீஸ்காத³புராணே காஶீக²ண்டே³ பூர்வார்த்³தே⁴ ஏகவிம்ஶாத்⁴யாயாந்தர்க³தம்

த்⁴ருவக்ரு’தம் விஷ்ணுஸ்தோத்ரம் ஸமாப்தம் ।
ஸ்கந்த³புராண । காஶீக²ண்ட³ । பூர்வக²ண்ட³ । அத்⁴யாய 21/1-75॥

skandapurANa . kAshIkhaNDa . pUrvakhaNDa . adhyAya 21/1-75..

